ՀԻՄՆԱՎՈՐՈՒՄ
«ԳՈՒՅՔՆ ԱՆՀԱՏՈՒՅՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆԸ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը, ընթացիկ իրավիճակը և խնդիրները 
ՀՀ Շիրակի մարզի Գյումրի քաղաքի Թբիլիսյան խճուղի 2/14 հասցեում գտնվող մաքսային հսկողության գոտում տրանսպորտային միջոցների բեռնափոխադրում իրականացնող բեռնատարների բեռնարկղերի դատարկման արդյունքում մաքսային գոտու տարածքում պարբերաբար կուտակվել են և գույքագրմամբ հայտնաբերվել են բեռնափոխադրման ընթացքում կիրառված փայտե չորսուներ, որոնք փաստացի ունեն տիրազուրկ գույքի կարգավիճակ։ 
ՀՀ քաղաքացիական օրենսգրքի 179-րդ հոդվածի 1-ին մասի համաձայն՝ շարժական գույքը, որը սեփականատերը լքել է կամ դրա նկատմամբ սեփականության իրավունքից հրաժարվելու նպատակով թողել է այլ կերպ (դեն նետված գույք), այլ անձինք կարող են վերածել իրենց սեփականության` նույն հոդվածի 2-րդ մասով սահմանված կարգով: Արդեն իսկ նույն հոդվածի 2-րդ մասով սահմանվում է, որ անձը, ում սեփականության, տիրապետման կամ օգտագործման ներքո գտնվող հողամասում, ջրավազանում կամ այլ օբյեկտում կա նվազագույն աշխատավարձի հիսնապատիկի չափից ակնհայտ ցածր արժեք ունեցող դեն նետված գույք կամ դեն նետված մետաղների ջարդոն, խոտանված արտադրանք, օգտակար հանածոների արդյունահանման ժամանակ առաջացած լցակույտեր, արտադրական և այլ թափոններ, իրավունք ունի այդ գույքը վերածել իր սեփականության` ձեռնամուխ լինելով դրա օգտագործմանը կամ կատարելով գույքը սեփականության վերածելու այլ գործողություններ:
«Հանրային հատվածի կազմակերպությունների հաշվապահական հաշվառման մասին» օրենքի 14-րդ հոդվածի 3-րդ մասի համաձայն՝ գույքագրմամբ հայտնաբերված` պատկանելությունը չպարզված գույքի ճակատագիրը որոշվում է տիրազուրկ գույքի նկատմամբ սեփականության իրավունքի ձեռք բերման քաղաքացիաիրավական կանոններով:
Արդյունքում փայտե չորսուները գույքագրման արդյունքներով հաշվառվել են Պետական եկամուտների կոմիտեի հաշվեկշռում, սակայն չունենալով հետագա կիրառություն մաքսային հսկողության գործընթացում, փաստացի զբաղեցնում են մաքսային հսկողության գոտու տարածքը՝ առաջացնելով տեխնիկական և լոգիստիկ խնդիրներ։ Միևնույն ժամանակ, Գույքը պիտանի է պետական կարիքների նպատակով որպես շինարարական կամ օժանդակ նյութ օգտագործելու համար։ 

2․Կարգավորման նպատակը և բնույթը
[bookmark: _GoBack]Նախագծով առաջարկվում է մաքսային հսկողության գոտում փաստացի գոյացած և ՀՀ պետական եկամուտների կոմիտեի հաշվեկշռում հաշվառվող փայտե չորսուները՝ Գույքը անհատույց փոխանցել ՀՀ պաշտպանության նախարարության (27 022 հատ) և ՀՀ ազգային անվտանգության ծառայության (8 000 հատ) տնօրինմանը՝ ապահովելով Գույքի նպատակային և արդյունավետ օգտագործումը պետական կարիքների (այդ թվում՝ հրատապ) համար։ 

3․ Նախագծի մշակման գործընթացում ներգրավված ինստիտուտները և անձիք  
Սույն որոշման նախագիծը մշակվել է Հայաստանի Հանրապետության պետական եկամուտների կոմիտեի կողմից: 

4․ Ակնկալվող արդյունքը
Հայաստանի Հանրապետության կառավարության «Գույքն անհատույց Հայաստանի Հանրապետության պաշտպանության նախարարությանը և Հայաստանի Հանրապետության ազգային անվտանգության ծառայությանը հանձնելու մասին» Կառավարության որոշման նախագծի ընդունմամբ ակնկալվում է ապահովել պետական գույքի արդյունավետ և նպատակային օգտագործում։

[bookmark: _Hlk192170106]5․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Հայաստանի Հանրապետություն կառավարության «Գույքն անհատույց Հայաստանի Հանրապետության պաշտպանության նախարարությանը և Հայաստանի Հանրապետության ազգային անվտանգության ծառայությանը հանձնելու մասին» Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի ընդունումը բխում է ՀՀ կառավարության 2021 թվականի օգոստոսի 18-ի N 1363-Ա որոշման հավելվածի 6.7-րդ կետով սահմանված պետական գույքի արդյունավետ կառավարման նպատակներից։




